
菩薩蠻

作者：李煜　五代

本作品收錄於《南唐二主詞》

花明月暗籠輕霧，

今霄好向郎邊去！

刬襪步香階，

手提金縷鞋。

畫堂南畔見，

一向偎人顫。

奴為出來難，

教君恣意憐。

又

蓬萊院閉天台女，

菩薩蠻 (李煜)

畫堂晝寢人無語。

拋枕翠雲光，

繡衣聞異香。

潛來珠鎖動，

驚覺銀屏夢。

臉慢笑盈盈，

相看無限情。

又

銅簧韻脆鏘寒竹，

新聲慢奏移纖玉。

眼色暗相鉤，

秋波橫欲流。

雨雲深繡戶，

未便諧衷素。

宴罷又成空，

魂迷春夢中。

